
Təqdim olunan bu kitab məktəblidən tutmuş tələbələrə, 
müəllimlərə, elmi işçilərə, və həmçinin, 
nanotexnologiyaların tibbi və bioloji nailiyyətləri ilə 
maraqlanan geniş oxucu kütləsi üçün nəzərdə tutulmuş və 
azərbaycan dilində yazılmış ilk vəsaitdir. Məhz bu səbəbdən 
də bir çox terminlərin izahı burada daha ətraflı və sadə dildə 
şəhr olunmuşdur. Əminəm ki, bu vəsait müxtəlif təbəqəli 
insanların stolüstü kitabına çevriləcək. 

Müəllifdən 
 

 Bütün dünyada olduğu kimi, nanotexnologiyaların 
Azərbaycanda inkişafına dövlət tərəfindən böyük önəm verilməsi 
hər bir elm adamı tərəfindən yüksək qiymətləndirilir. Bilirsiniz ki, 
nanotexnologiyaların meydana gəlməsi ilə unikal, qeyri-adi 
xassələrə malik, ekoloji təmiz və sağlamlığımıza zərər verməyən 
yeni maddə və qurğuların yaradılması üçün geniş imkanlar açılır. 
Bu səbəbdən də, hal-hazırda bütün dünyada nanotexnoloji inqilab 
baş verir. Təhsilindən asılı olmyaraq hər bir insan – məktəbli, 
tələbə, akademik, Prezident və s. nanotexnologiyaların inkişafının 
zəruriliyini və onun bizlər qarşısında yalnız nağıllarda və 
fantastik hekayələrdə təsvir edilən ağlagəlməz perspektivlər 
açdığını aydın şəkildə dərk edir. Ona görə də mübaliğəsiz demək 
olar ki, nanotexnologiyalar – gələcəyə iri addımlarla keçmək 
üçün bir vasitədir! 
 Onu da qeyd etmək lazımdır ki, nanotexnologiyaların 
inkişafı o qədər də asan bir şey deyil. Bunun üçün bu sahədə 
çalışan bütün əməkdaşlar çoxlu əmək sərf etməklə yanaşı, gərgin 
işləməli, təbiət elmləri haqqında hərtərəfli biliyə malik olmalı, 
texnologiyalar sahəsində əldə olunan nailiyyətlərin tədbiq edilmə 
yolları haqqında məlumatlı olmalı və alınan nəticələrin gələcəkdə 
hansı məqsədlər üçün prioritet olduğunu öncədən təsəvvür etmək 
bacarığına malik olmalıdırlar. 
 Artıq son 5 ildə Bakı Dövlət Universitetinin 
“Nanomaterialların kimyəvi fizikası” kafedrasında, BDU-nun 
rektoru akademik A.M.Məhərrəmovun birbaşa himayəsi ilə 
gələcəkdə nanotexnologiyaların inkişafında önəmli yer tutacaq 
kadrların hazırlanması istidamətində geniş miqyasda 
təxirəsalınmaz işlər yerinə yetirilir. Bunun üçün öz əmək və 
vaxtlarını sərf edən insanlar – kafedranın müdiri M.Ə.Ramazanov 

başda olmaqla bütün əməkdaşlar çox gözəl bilirlər ki, bizə ana 
qədər əziz olan Azərbaycan respublikamızın iqtisadiyyatının 
inkişafı yalnız yeni texnologiyalar nəticəsində mümkündür. Ona 
görə də nanotexnologiyaların inkişafı üçün biz elm adamlarının 
əlindən nə gəlirsə, onu artıqlaması ilə yerinə yetirməyə və 
Azərbaycanımızın çiçəklənməsi üçün hər bir çətinlikləri aşmağa 
hazırıq! 

Biol.elm.nam. L.İ.Vəliyeva 

